
Kerajaan menamat-
kan sepenuhnya
pemberian subsidi

dan harga kawalan bagi
ayam bermula 1 November
ini (esok), namun melan-
jutkan pemberian subsidi
dan harga kawalan telur
gred A, B dan C mengikut
mekanisme sedia ada.

Menteri Pertanian dan
Keterjaminan Makanan,
Datuk Seri Mohamad Sabu
berkata, penamatan subsi-
di secara pukal itu untuk
mengurangkan ketirisan
subsidi yang ketika ini tu-
rut dinikmati warga asing
dan golongan berpendapa-
tan tinggi.

Menurutnya, penamatan
harga kawalan ayam juga
menyokong kemampanan
industri pengeluaran ayam
tempatan di samping dapat
meningkatkan pelbagai
inisiatif sosial ekonomi
dan kebajikan rakyat ter-
masuk bantuan tunai.

“Penamatan subsidi
ayam mengambil kira si-
tuasi dan trend semasa be-
kalan serta harga ladang
dan kos pengeluaran ayam
yang sudah mula stabil
yang menyumbang kepada
harga pasaran semasa kini
berada di bawah harga si-
ling.

“Kerajaan akan memas-
tikan harga jualan ayam
yang akan diapungkan te-
rus berada pada kadar mu-
nasabah selain akan me-
luaskan akses kepada be-
kalan ayam melalui Jualan
Agro Madani dan Jualan
Rahmah secara berterusan
di seluruh negara bagi
memberi pilihan serta
jaminan kepada rakyat un-
tuk mendapatkan bekalan
ayam berpatutan dan di ba-
wah harga siling semasa,”
katanya pada sidang media
khas di Menara Lembaga
Pertubuhan Peladang (LPP)
di sini, semalam.

Sejak Februari 2022, ke-
rajaan menanggung

RM3.8 billion untuk sub-
sidi telur dan ayam, jus-
teru penamatan subsidi
dan kawalan harga ayam

itu, dijangka dapat men-
jimatkan kira-kira RM100
juta sebulan yang diperun-
tukkan untuk subsidi ba-

han mentah berkenaan.
Mohamad berkata, kera-

jaan sudah mendapatkan
komitmen daripada pe-
main industri supaya harga
ayam di ladang yang di-
keluarkan tidak mencatat-
kan kenaikan ketara hingga
akan membebankan peng-
guna.

Menurutnya, Kementeri-
an Perdagangan Dalam Ne-
geri dan Kos Sara Hidup
(KPDN) juga akan melak-
sanakan pemantauan serta
penguatkuasaan melalui
Akta Kawalan Harga dan
Anti Pencatutan 2011
(AKHAP 2011).

Katanya, ia bagi memas-
tikan tiada aktiviti pe-
ngambilan untung berlebi-
han dan manipulasi harga
oleh peniaga yang tidak
bertanggungjawab di pe-
ringkat runcit.

“Kita (masih) tak boleh
dapat agak berapa (pening-
katan harga apabila harga
ayam diapungkan) tetapi

kita yakin ia terkawal dan
di bawah harga siling. Pi-
hak kita berdialog dengan
pihak pembekal dan me-
reka kata harga dijual mu-
rah pada harga siling, maka
harga akan stabil apabila
diapungkan nanti.

“Kita yakin harga tidak
akan naik mendadak, jika
naik kita akan siasat kerana
bekalannya mencukupi.
Beli ikut kegunaan biasa,
jangan dua tiga hari ini beli
(dalam jumlah banyak) un-
tuk bekalaan, itu yang ber-
laku ketidakcukupan, ja-
ngan buat pembelian pa-
n i k ,” katanya.

Mengulas lanjut, Moha-
mad berkata, kerajaan ber-
sedia untuk mendapatkan
bekalan tambahan dari-
pada sumber luar jika ter-
dapat kekurangan bekalan
menyebabkan harga naik
secara mendadak.

Katanya, selain itu kera-
jaan akan meneruskan ker-
jasama dengan semua pi-

hak untuk memastikan sta-
tus bekalan dan harga
ayam di ladang stabil sekali
gus tidak akan membeban-
kan rakyat serta tiada se-
barang aktiviti pencatutan
sepanjang rantaian bekalan
b er ken a a n .

“Kerajaan akan terus
memberi penumpuan un-
tuk perkasakan industri
penternakan ayam melalui
insentif pembiayaan dana
pusingan kepada penter-
nak kecil dan sederhana
serta skim mikro kredit se-
bagai bantuan modal pu-
singan kepada penternak
komuniti serta program
transformasi reban ayam
terbuka kepada tertutup,”
katanya.

Sementara itu, katanya,
kerajaan masih menerus-
kan pemberian subsidi dan
kawalan harga telur bagi
mengelakkan kenaikan
harga bahan mentah itu
yang dijangka boleh men-
cecah 10 sen sebiji.

PENAMATAN SUBSIDI AYAM, SUBSIDI TELUR GRED A, B DAN C DILANJUT

Elak ke t i r i s a n turut
dinikmati warga asing

‘‘Kerajaan akan
memastikan harga
jualan ayam yang akan
diapungkan terus
berada pada kadar
munasabah selain akan
meluaskan akses
kepada bekalan ayam
melalui Jualan
Agro Madani
dan Jualan Rahmah ”

Mohamad Sabu

FLFAM jamin bekalan cukup
Kuala Lumpur: Persekutuan Persatuan-Persa-
tuan Penternak Malaysia (FLFAM) memberi jami-
nan bekalan ayam mencukupi dan bersetuju de-
ngan keputusan kerajaan untuk mengapungkan
harga siling ayam pedaging.

FLFAM dalam kenyataan semalam berkata, tin-
dakan itu menggalakkan pengembangan penter-
nakan ayam pedaging dan pelaburan asing ke
dalam sektor berkenaan yang akan mengukuhkan
bekalan bahan mentah itu.

Menurutnya, ia juga sekali gus menyumbang
secara positif kepada keselamatan bekalan ma-
kanan negara dan pihaknya memberi jaminan
bekalan ayam pedaging dan telur adalah stabil dan
dijangka memenuhi permintaan konsumer Ma-
l ay s i a .

“Berkaitan keputusan kerajaan untuk menge-
kalkan harga telur dan memberi subsidi kepada
penternak telur, FLFAM mengalu-alukan usaha
kerajaan untuk membolehkan B40 terus menik-
mati harga telur yang sangat berpatutan.

“FLFAM akan terus menyokong langkah ke-
rajaan untuk memastikan bekalan ayam pedaging
dan telur yang mencukupi dengan harga yang
berpatutan kepada rakyat,” katanya.

